
Annotatsiya:Mazkur maqolada organik sintezning zamonaviy usullari tahlil qilingan.
Katalitik yondashuvlar, yashil kimyo tamoyillari, hamda innovatsion texnologiyalar haqida
batafsil ma’lumot berilgan. Ushbu usullar ishlab chiqarish jarayonlarini ekologik xavfsiz va
iqtisodiy jihatdan samarali qilishga xizmat qiladi.

Kimyo zamonaviy texnologiyalar va yondashuvlar yordamida sezilarli darajada
rivojlanib bormoqda. Organik sintez turli xil sanoat va ilmiy sohalarda, jumladan,
farmatsevtika, qishloq xo‘jaligi kimyosi, materiallar ishlab chiqarish va biotexnologiyada
muhim rol o‘ynaydi. Bugungi kunda ilm-fan yangi va samarali usullarni ishlab chiqishga
qaratilgan bo‘lib, bu jarayonlarni ekologik xavfsizroq va iqtisodiy jihatdan samarali qilishni
maqsad qilmoqda. Organik sintezning zamonaviy bir qator usullarini ko’rib chiqamiz

1.Katalitik usullar: Katalizatorlardan foydalanish zamonaviy organik sintezning
markaziy yondashuvlaridan biridir. Ular reaksiyalarni tezlashtiradi va kerakli mahsulotni
yuqori selektivlik bilan olish imkonini beradi kattalik usullar uzi ichiga bir qator usullarni
oladi. Asimmetrik kataliz: Bu usul orqali kiral (optik faol) birikmalarni sintez qilish mumkin,
bu esa farmatsevtik moddalar ishlab chiqarishda juda muhimdir. Gomogen kataliz: Eritmaga
to‘liq aralashadigan katalizatorlar yuqori selektivlikni ta'minlaydi, masalan, metatetik
reaksiyalar uchun molibden asosli katalizatorlar.Geterogen kataliz: Ajralmas qattiq
katalizatorlar yordamida kimyoviy jarayonlarni oson boshqarish va reaksiya mahsulotlarini
tozalash imkoniyati yaratiladi.

2. Yashil kimyo va ekologik yondashuvlar Hozirgi davrda ekologik xavfsizlikni
ta’minlash organik sintezning asosiy maqsadlaridan biriga aylangan. Quyida ekologik toza
usullarning ayrimlarini keltiramiz:

Suvda amalga oshiriladigan reaksiyalar: Organik sintezning suvda amalga oshirilishi
ekologik zararli erituvchilardan voz kechish imkonini beradi. Ionli suyuqliklar va superkritik
suyuqliklardan foydalanish: An’anaviy erituvchilarga nisbatan xavfsizroq bo‘lib, qayta
ishlash imkoniyatini beradi shu bilan birgalikda. Fotokimyoviy va elektroximik usullar
quyosh nuri va elektr energiyasidan foydalangan holda organik sintezni amalga oshirish
so‘nggi yillarda katta qiziqish uyg‘otmoqda.

Fotokimyoviy sintez: Quyosh nuri yordamida reaksiyalarni amalga oshirish energiya
tejamkor va ekologik xavfsizdir.Elektroximik sintez: Elektr toki yordamida oddiy
reagentlardan murakkab organik birikmalarni sintezlash yangi imkoniyatlarni
ochmoqda.Tabiiy enzimlar va mikroorganizmlar orqali sintez qilish ekologik toza va iqtisodiy
jihatdan qulay usullardan biridir. Bu usul dorivor moddalar, oziq-ovqat qo‘shimchalari va
boshqa organik birikmalar ishlab chiqarishda qo‘llaniladi.

Xulosa
Organik sintezning zamonaviy usullari nafaqat ishlab chiqarish samaradorligini oshirish, balki
ekologik xavfsizlikni ta’minlashga ham qaratilgan. Ushbu yondashuvlar ilm-fan va
sanoatning rivojlanishida yangi ufqlarni ochib bermoqda. Kelgusida yashil kimyo, biokataliz
va elektroximik yondashuvlar sohadagi asosiy yo‘nalishlardan biri bo‘lib qoladi.

